
Adolygiad Arholiad Ar-lein CBAC 2019

ASTUDIAETHAU CREFYDDOL UG UNED 1: OPSIWN D - FWDHAETH

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1A 501 7.5 2.9 15 49.9 69.8

1B 497 7.7 2.9 15 51.3 69.2

2A 195 5.9 3.6 15 39.2 27.2

2B 206 6.7 3.1 15 44.4 28.7

3A 106 7.7 2.9 15 51.6 14.8

3B 104 6.5 3.2 15 43.3 14.5

4A 513 7.8 2.6 15 51.9 71.5

4B 500 7.3 2.8 15 48.6 69.6

5A 94 7.2 3 15 47.7 13.1

5B 94 6.7 2.5 15 44.8 13.1

3 
ⓗ WJEC CBAC Cyf.  


Disgrifyddion Band Cyffredinol ar gyfer UG 
 


Band Amcan Asesu AA1 – Cwestiynau rhan (a) 15 o farciau 
 


Dangos gwybodaeth a dealltwriaeth o grefydd a chred, gan gynnwys:   
- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd tebygrwyddau a gwahaniaethau o ran cred, dysgeidiaeth ac arfer  
- ffyrdd o astudio crefydd a chred. 

13 -15 o farciau 
• Gwybodaeth a dealltwriaeth drylwyr, gywir a pherthnasol o grefydd a chred.  
• Ymateb eang a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn ardderchog.  
• Mae’r ymateb yn dangos dyfnder a/neu ehangder sylweddol. Defnydd ardderchog o dystiolaeth ac 


enghreifftiau. 
• Gwnaed cyfeiriadau trylwyr a chywir at destunau cysegredig a ffynonellau doethineb, lle roeddent yn 


briodol. 
• Defnydd trylwyr a chywir o iaith /geirfa arbenigol mewn cyd-destun. 
• Sillafu, atalnodi a gramadeg ardderchog. 

10-12 marc 
• Gwybodaeth a dealltwriaeth gywir a pherthnasol o grefydd a chred.  
• Ymateb manwl a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn dda iawn.  
• Mae’r ymateb yn dangos dyfnder a/neu ehangder. Defnydd da o dystiolaeth ac enghreifftiau. 
• Gwnaed cyfeiriadau cywir at destunau cysegredig a ffynonellau doethineb, lle y bo'n briodol. 
• Defnydd cywir o iaith a geirfa arbenigol mewn cyd-destun.  
• Sillafu, atalnodi a gramadeg da iawn. 

7 -9 o farciau 
• Gwybodaeth a dealltwriaeth gywir a pherthnasol ar y cyfan o grefydd a chred.  
• Ymateb boddhaol, sy'n gyffredinol yn bodloni prif ofynion y cwestiwn a osodwyd. 
• Mae'r ymateb yn dangos cydlyniad, eglurder a threfn foddhaol.  
• Mae'r ymateb yn dangos dyfnder a/neu ehangder mewn rhai meysydd. Defnydd boddhaol o 


dystiolaeth ac enghreifftiau. 
• Ar y cyfan, gwnaed cyfeiriadau cywir at destunau cysegredig a ffynonellau doethineb, lle y bo'n 


briodol. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 

4-6 marc 
• Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  
• Ymateb sylfaenol, sy'n ymdrin â rhai o ofynion y cwestiwn a osodwyd. 
• Ymateb rhannol gywir, gyda rhai arwyddion o gydlyniad, eglurder a threfn.  
• Mae'r ymateb yn dangos dyfnder a/neu ehangder cyfyngedig, gan gynnwys defnydd cyfyngedig o 


dystiolaeth ac enghreifftiau. 
• Gwnaed rhai cyfeiriadau cywir at destunau cysegredig a ffynonellau doethineb, lle y bo'n briodol. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 

1-3 marc 
• Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  
• Ymateb cyfyngedig iawn, heb lawer o ymdrech i ymdrin â'r cwestiwn.  
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Mae'r ymateb yn dangos dyfnder a/neu ehangder cyfyngedig iawn. Defnydd cyfyngedig iawn o 


dystiolaeth ac enghreifftiau. 
• Prin iawn yw'r cyfeiriadau a geir, os o gwbl, at destunau cysegredig a ffynonellau doethineb, lle y bo'n 


briodol. 
• Rhywfaint o ddealltwriaeth o iaith a geirfa arbenigol sylfaenol 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


 
N.B.   Dylid dyfarnu uchafswm o 1 marc am ymateb sy'n dangos  
          'gwybodaeth ar ei phen ei hun' yn unig' 


0 • Dim gwybodaeth berthnasol. 

ⓗ WJEC CBAC Cyf.  


 
 


Band 
Amcan Asesu AA2 – Cwestiynau rhan (b) 15 o farciau 


Dadansoddi a gwerthuso agweddau a dulliau gweithredu mewn perthynas â chrefydd a chred,  
gan gynnwys eu harwyddocâd, eu dylanwad a'r broses o'u hastudio.  


5 


13 -15 o farciau 
 


• Dadansoddiad beirniadol hyderus a gwerthusiad craff o'r mater. 
• Ymateb sy'n nodi'n llwyddiannus ac yn ymdrin yn drylwyr â'r materion a godir gan y cwestiwn a 


osodwyd. 
• Mae'r ymateb yn dangos cydlyniad, eglurder a threfn ardderchog.  
• Rhoddir safbwyntiau trwyadl, cyson a chlir, wedi'u hategu gan resymeg a/neu dystiolaeth 


helaeth a manwl. 
• Defnydd trylwyr a chywir o iaith a geirfa arbenigol mewn cyd-destun. 
• Sillafu, atalnodi a gramadeg ardderchog. 


4 


10-12 marc 
 


• Dadansoddiad pwrpasol a gwerthusiad effeithiol o'r mater. 
• Caiff y prif faterion a godir gan y cwestiwn eu nodi'n llwyddiannus ac ymdrinnir â nhw. 
• Mae'r ymateb yn dangos cydlyniad, eglurder a threfn dda iawn.  
• Caiff y safbwyntiau a roddir eu hategu'n glir gan resymeg a/neu dystiolaeth fanwl. 
• Defnydd cywir o iaith a geirfa arbenigol mewn cyd-destun. 
• Sillafu, atalnodi a gramadeg da iawn. 

7 -9 o farciau 
 


• Dadansoddiad boddhaol a gwerthusiad perthnasol o'r mater. 
• Caiff y rhan fwyaf o'r materion a godir gan y cwestiwn eu nodi'n llwyddiannus ac, ar y cyfan, 


ymdriniwyd â nhw. 
• Mae'r ymateb yn dangos cydlyniad, eglurder a threfn foddhaol.  
• Caiff y rhan fwyaf o'r safbwyntiau a roddir eu hategu'n foddhaol gan resymeg a/neu dystiolaeth. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 

4-6 marc 
 


• Rhywfaint o ddadansoddi dilys a gwerthusiad anghyson o'r mater. 
• Caiff nifer gyfyngedig o faterion a godir gan y cwestiwn eu nodi ac ymdrinnir â nhw'n rhannol. 
• Ymateb rhannol gywir, gyda rhai arwyddion o gydlyniad, eglurder a threfn.  
• Ymgais sylfaenol i gyfiawnhau'r safbwyntiau a roddir, ond dim ond yn rhannol y cânt eu hategu 


gan resymeg a/neu dystiolaeth. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 

1-3 marc 
 
• Dadansoddiad sylfaenol a gwerthusiad cyfyngedig o'r mater. 
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Gwnaed ymgais i nodi'r materion a godwyd gan y cwestian a osodwyd ac i ymdrin â nhw.  
• Prin yw'r ymgais i gyfiawnhau safbwynt gan ddefnyddio rhesymeg neu dystiolaeth. 
• Rhywfaint o ddealltwriaeth o iaith a geirfa arbenigol sylfaenol. 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


0 • Dim dadansoddiad na gwerthusiad perthnasol. 

ⓗ WJEC CBAC Cyf.  


Uned 1 
 


Opsiwn D: Cyflwyniad i Fwdhaeth  
 


CYNLLUN MARCIO 
 


I'w ddarllen ar y cyd â'r disgrifyddion lefel cyffredinol a ddarperir. 
 
 


Adran A  
 
 
1. (a)  Esboniwch arfer ac ystyr mynd am noddfa i Fwdhyddion gwahanol. 


 [AA1 15] 
 


Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.  


 
• 'Noddfa' – man diogel a chefnogol yr ymddiriedir ynddo.  
• Bwdha, Dharma a Sangha (y Tair Gem) fel noddfa drwy ddweud y Noddfa 


Deirblyg bob dydd gan eu hatgoffa o'r ymrwymiad i brofi goleuedigaeth drwy 
arweiniad ac ysbrydoliaeth y Tair Gem.  


• Fe'i hadroddir gan unigolion cyn rupa Bwdha, neu fe'i hailadroddir ar ôl 
mynach neu leian linell am linell.  


• Ysbrydoliaeth bywyd Bwdha fel enghraifft i Fwdhyddion; y Dharma, arweiniad 
drwy fywyd a'r llwybr i oleuedigaeth; cyfrifoldeb y Sangha i ofalu am y 
Dharma.    


• Credir bod yr arfer o fynd am noddfa yn diffinio pwy yw'r Bwdhydd.  
• Mae'r 'weithred' o fynd am noddfa weithiau'n cael ei ystyried fel y cam cyntaf 


tuag at oleuedigaeth.  
• Cyfeiriad at arferion gwahanol Fwdhyddion – moesymgrymu, penlinio, 


ymostwng, llosgi arogldarth a chanhwyllau, cynnig offrymau. Anrhydeddu'r 
Dharma â'r meddwl, y gair a'r corff – mae llawer o Fwdhyddion yn dod â 
chledrau'r dwylo at ei gilydd, yn eu codi i'w talcen, yna'r geg ac yna'r frest. 
Ymweld â themlau a chysegrau i gael noddfa neu gellir gwneud yr arfer hwn 
gartref.  


• Mae'r arfer yn arwain at ymddygiad da a datblygiad meddyliol. Mae 
Bwdhyddion yn meithrin tawelwch meddwl, hunanreolaeth, meddwl clir a 
digyffro a doethineb. 


• Bydd rhai Bwdhyddion troëdig yn arfer Bwdhaeth yn unig, heb Sangha ac 
efallai na fydd y gymuned gyfagos yn Fwdhaidd e.e. Bwdhyddion Triratna, 
gallant fynd am noddfa a byw mewn cymuned ag aelodau Sangha eraill er 
nad ydynt wedi'u hordeinio.  


• Mae Bwdhyddion yn debygol o ystyried bod y Sangha yn cynnig noddfa 
werthfawr yn y byd modern sydd o blaid gwerthoedd cyfalaf ac unigoliaeth.  


• Gall mynd am noddfa yn y Sangha olygu gwahanol bethau i Fwdhyddion 
mewn traddodiadau gwahanol. I fynach neu leian a ordeiniwyd, byddai'n 
golygu rhywbeth penodol ynghylch eu hagwedd a'u cydberthynas â'u 
cydfynachwyr, eu gwell a'r fynachlog. I berson lleyg gall ddynodi ymrwymiad i 
arfer y pum gofyniad a'r Llwybr Wythblyg gydag arweiniad y Sangha 
mynachaidd. Gall hefyd ddynodi ymrwymiad i ddangos esiampl a 
chynorthwyo pobl leyg eraill, a chefnogi'r Sangha pedwarplyg yn gyffredinol. 


 
Nid rhestr wirio yw hwn, felly cofiwch roi credyd am unrhyw 
ddewisiadau eraill dilys. 

ⓗ WJEC CBAC Cyf.  


 (b)  ‘Y Bwdha yw’r pwysicaf o’r tri math o noddfa.' 
Gwerthuswch y safbwynt hwn. [AA2 15] 


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.  


 
• Nid oes unrhyw em yn bwysicach na'i gilydd; mae pob un yn dibynnu ar ei 


gilydd.  
• Mae'r Tair Gem i gyd yn cefnogi bywyd Bwdhaidd; dyma gonglfeini 


Bwdhaeth.  
• Darganfyddodd y Bwdha'r llwybr heb y Sangha. Heb y Bwdha ni fyddai 


Dharma na Sangha. 
• Heb y Sangha gallai stori'r Bwdha a'i ddysgeidiaeth fod wedi'u colli. Y 


Sangha yw'r noddfa bwysicaf oherwydd ei rôl yn diogelu'r Dharma.  
• Mae'r Sangha yn bwysicach am fod aelodau'r Sangha mynachaidd yn 


gweithredu fel athrawon yn y gymuned. Maent yn dangos i Fwdhyddion 
lleyg sut i brofi goleuedigaeth. Hefyd, drwy arwain yr addoli/puja maent yn 
rhoi cyfle i'r lleygwyr brofi punya a chreu carma da.   


• Bwdha yw sylfaenydd y grefydd ac mae'n ysbrydoli Bwdhyddion - gallant 
uniaethu ag ef. Caiff cysegrau eu creu i Bwdha, mae cerfluniau ohono ac 
ati. Mae dilynwyr yn dangos eu hymrwymiad llawn i Bwdha ac yn ceisio 
dilyn ei esiampl, ac ef sy'n eu hysbrydoli o ran profi goleuedigaeth.   


• Mewn Bwdhaeth Theravada dyn oedd y Bwdha – esiampl yn unig – rhaid 
i bobl oleuo'r ffordd eu hunain.  


• Dharma sy'n bwysig heddiw fel arweiniad. Mae Dharma yn wir ni waeth 
bodolaeth Bwdha; nid yw Dharma'n bodoli mewn cyfnod penodol;  


• mae dysgeidiaeth Bwdha yn dangos y ffordd i oleuedigaeth – nid oes ots 
a oedd yn bodoli ai peidio; dengys fod goleuedigaeth o fewn cyrraedd 
pawb. 


• Nid yw defodau na gwyliau Bwdhaidd yn seiliedig ar y Bwdha hanesyddol. 
• Nid yw traddodiadau Mahayana yn canolbwyntio ar Fwdha hanesyddol. 
• Mae Bwdhyddion Tir Pur yn cymryd noddfa mewn nembutsu sy'n golygu 


canolbwyntio ar y Bwdha neu ei ystyried.  
• Y Sangha sy'n creu'r amgylchedd gorau i ddilyn y llwybr i oleuedigaeth 


oherwydd tra'ch bod ynddo, drwy ryngweithio ag eraill, mae gennych 
ddrych hunanfyfyriol. 


 
Ar y cyfan, mae disgwyl i ymgeiswyr ymgysylltu â'r ddadl a dod i 
werthusiad teilwng ynghylch y mater a godir. 

Sticky Note

Rhagarweiniad ardderchog sy'n rhoi cyflwyniad cyffredinol i'r tair noddfa ac yn eu gosod yn glir o fewn dysgeidiaeth ac arfer Bwdhaidd. Mae hyn yn gosod cynllun a chyfeiriad pendant i'r ateb.



 

Sticky Note

Ymwybyddiaeth a dealltwriaeth dda iawn bod cymeryd noddfa yn y Bwdha yn golygu rhywbeth gwahanol i Fwdhyddion gwahanol.







 

Sticky Note

Eto ymwybyddiaeth a dealltwriaeth dda o sut all y Dharma fod yn noddfa a chynnig cymorth i Fwdhyddion.



 

Sticky Note

Gellid manylu mwy yma ar rol y sangha fel noddfa.



 

Sticky Note

Diweddglo sy'n dangos yn glir bod yr ateb yn cyd-fynd a gofynion y cwestiwn osodwyd.Mae'r ateb yn cael B5 - 14 marciau. Mae yma wybodaeth a dealltwriaeth drwyadl,cywir a pherthnasol sy'n ymateb i ofynion penodol y cwestiwn osodwyd. Mae yna gynllun clir i'r ateb a defnydd ardderchog o dystiolaeth ac enghreifftiau. Ceir cyfeiriadau trwyadl a chywir at ffynonellau doethineb.



 

Sticky Note

Rhagarweiniad effeithiol sy'n nodi'n glir beth yw'r prif fater sydd angen ei werthuso. Mae hyn yn rhoi cyfeiriad pendant i'r ateb.







 

Sticky Note

Nifer o ddadleuon dilys o blaid pwysigrwydd y Bwdha a defnydd ardderchog o enghreifftiau a thystiolaeth i'w cefnogi.



 

Sticky Note

Ymwybyddiaeth a dealltwriaeth dda o'r gwahaniaethau rhwng Bwdhyddion gwahanol i'r mater sydd yn y cwestiwn. Defnydd hyderus o wybodaeth AO1 i greu dadleuon AO2.



 

Sticky Note

Casgliad effeithiol sy'n dangos yn glir bod yr ateb yn gwerthuso yn ol gofynion y cwestiwn.Mae'r ateb yn cael B5 - 13 marciau. Mae yma werthusiad deallus sy'n ymateb yn llawn i'r materion sy'n cael eu codi gan y cwestiwn osodwyd. Mae'r ateb yn ardderchog o ran trefn a chynllun ac o ran defnydd o reswm a thystiolaeth i gefnogi'r safbwyntiau a gyflwynir.
















 

Sticky Note

Does dim rhagarweiniad yma fyddai'n nodi beth yw'r prif faterion mae'r cwestiwn yn ei godi. Does dim eglurhad byr o ystyr mynd am noddfa a'i bwysigrwydd o fewn y grefydd. Byddai hyn yn rhoi cyfeiriad i'r ateb.Mae'r ateb yn cychwyn gyda barn ac mewn ateb sy'n gofyn am wybodaeth a dealltwriaeth AA1 nid yw hynny'n arfer dda. Mae'r cwestiwn yn gofyn am arfer ac ystyr ac i nifer o ymgeiswyr byddai'n haws delio ag un yn gyntaf ac yna'r llall.



 

Sticky Note

Nid yw'r diffiniad yma o fynd am Noddfa yn gywir.



 

Sticky Note

Mae yma beth cywirdeb yn y ffaith bod y Bwdha yn noddfa a gellid nodi ei fod yn dal y tri gyda'u gilydd er nad yw hynny yn cael ei egluro'n ddigonol.Mae'r ateb yn cael B1 - 2 marciau. Mae'r wybodaeth a'r ddealltwriaeth yn gyfyngedig iawn ac mae peth o'r hyn a nodir yn wallus. Nid yw'n gwneud fawr o ymdrech i ateb y cwestiwn a chyfyngedig iawn yw'r defydd o dystiolaeth ac enghreifftiau. Nid oes cyfeiriad at unrhyw noddfa arwahan i'r Bwdha nac at wahanol ffyrdd o arfer mynd am noddfa nac at ystyr yr arferion hynny.Gallai'r ateb gyrraedd band uwch drwy ganolbwyntio ar ofynion y cwestiwn a chyfeirio at ystyr ac arfer y tair noddfa a chefnogi hynny gyda thystiolaeth ac enghreifftiau.



 

Sticky Note

Nid oes rhagarweiniad fyddai'n agor y cwestiwn o ran gofynion ac yn rhoi cyfeiriad i'r ateb. Byddai'r ateb sy'n dilyn wedi manteisio o gael rhagarweiniad o'r fath.



 

Sticky Note

Mae hwn yn osodiad sy'n cael ei ail-adrodd o ran (a) ond nid yw'n cael ei egluro na'i ddatblygu.



 

Sticky Note

Mae yma bwynt dilys ond nid yw'n cael ei ddatblygu o fewn gofynion y cwestiwn hynny yw pam mae'r Bwdha yw'r pwysicaf o ran noddfa. Mae'r ddadl a gyflwynir yn son am ei bwysigrwydd o fewn y grefydd.



 

Sticky Note

Eto mae yma bwynt dilys ond nid oes unrhyw ddatblygiad ohono ac nid yw'n cael ei gefnogi a rheswm na thystiolaeth.







 

Sticky Note

Diweddglo cyfyngedig iawn sy'n ail-adrodd yr hyn sydd wedi ei nodi eisoes.Mae'r ateb yn cael B2 - 4. Mae yma rhai pwyntiau dilys sy'n ymateb yn rhannol i rai o'r materion sy'n cael eu codi gan y cwestiwn. Fodd bynnag nid ydynt yn cael eu datblygu'n ddigonol na'u cefnogi gyda rheswm a thystiolaeth. Gallai'r ateb gyrraedd Band uwch drwy sicrhau bod y dadleuon yn ymateb i ofynion y cwestiwn a'u bod yn cael eu cefnogi'n ddigonol gyda thystiolaeth benodol.

Sticky Note

Mae yma ymgais yn y rhagarweiniad i osod cyfeiriad i'r ateb. Yn anffodus nid yw'n ddigon penodol i wneud hynny ac mae'r diffiniad o bwrpas neu gwerth yr arfer o fynd am noddfa yn rhy gyfyngedig i fod o gymorth.



 

Sticky Note

Mae'r gosodiad yn llawer rhy gyffredinol ac nid oes tystiolaeth penodol i gefnogi'r hyn sy'n cael ei ddweud. Gellir dadlau i raddau ei fod yn wir yng nghyd-destun Bwdhaeth Zen ond yn sicr ddim o ran Bwhaeth Mahayana gyfan.



 

Sticky Note

Mae'r ateb wedi llwyddo nodi'r tair noddfa yn gywir ac mae yma ymdrech i egluro beth yw pwysigrwydd noddfa'r sangha i fynachod. Eto'i gyd nid yw hynny'n cael ei wneud yn ddigon manwl a phenodol.







 

Sticky Note

Eto ymgais i geisio egluro pwysigrwydd y Bwdha fel noddfa ond mae angen mwy o fanylder o ran yr hyn mae'n ei olygu i Fwdhyddion a sut maent yn gwneud hynny.Mae'r ateb yn cael B3 - 8 marciau. Ar y cyfan ceir gwybodaeth a dealltwriaeth foddhaol sy'n ymateb yn gyffredinol i ofynion y cwestiwn osodwyd. Mae'r hyn a nodir yn gyffredinol gywir a chlir a cheir defnydd boddhaol o dystiolaeth ac enghreifftiau.Eto'i gyd gallai'r ateb gyrraedd Band uwch drwy egluro'n fanylach beth yw ystyr y noddfeydd i Fwdhyddion hynny yw beth mae'r Bwdhydd yn ei gael o fynd am noddfa at y Bwdha, Dharma a'r Sangha. Mae angen hefyd gyfeirio at sut yn ymarferol mae Bwdhydd yn cymeryd noddfa.



 

Sticky Note

Eto nid oes rhagarweiniad sy'n agor y cwestiwn, yn nodi'r materion sydd angen eu trafod a drwy hynny yn rhoi cyfeiriad clir i'r ateb.



 

Sticky Note

Mae hwn yn honiad dadleuol ac nid oes unrhyw dystiolaeth i'w gefnogi. Mae'n bwysig cefnogi unrhyw ddadl neu safbwynt a gyflwynir gyda thystiolaeth neu enghraifft penodol.



 

Sticky Note

Mae yna bwynt dilys yma ond nid yw wedi ei gyflwyno'n effeithiol na'i gefnogi'n ddigonol gyda thystiolaeth a rheswm.



 

Sticky Note

Nid yw'r diweddglo yn ychwanegu dim at yr ateb. I fod o werth dylai grynhoi yr hyn drafodwyd yng nghorff yr ateb cyn cyflwyno canlyniad y gwerthusiad.Mae'r ateb yn cael B3 - 8 marciau. Ar y cyfan mae'n werthusiad boddhaol sy'n nodi pwyntiau dilys ac yn eu cefnogi'n foddhaol a rheswm a thystiolaeth.Gallai'r ateb gyrraedd Band uwch o ganolbwyntio mwy ar werth y noddfeydd i Fwdhyddion a rhoi tystiolaeth benodol i gefnogi'r ystyriaethau hynny. 

UNED 1 – Cyflwyniad i Astudiaeth o Grefydd


Opsiwn D – Cyflwyniad i Astudiaeth o Fwdhaeth


Mae rhan (a) pob cwestiwn yn profi eich gwybodaeth a’ch dealltwriaeth o grefydd a chred.
Mae rhan (b) pob cwestiwn yn profi eich sgiliau dadansoddi a gwerthuso, o ran agweddau ar ac 
ymagweddau at grefydd a chred.


Adran A


Atebwch un cwestiwn o’r adran hon.


 a) Esboniwch arfer ac ystyr mynd am noddfa i Fwdhyddion gwahanol. [15]


 b) ‘Y Bwdha yw’r pwysicaf o’r tri math o noddfa.’
  Gwerthuswch y safbwynt hwn. [15]

